
GOUVENE CUOMO ANONSE PLIS PASE $800.000 DOLA POU FOME TRAVAYE ORION BUS KI TE
KONPRESE POU YO VIN GEN NOUVO KARYE

Jodi a, Gouvéné Andrew M. Cuomo te anonse Eta New York pral itilize apepré $812.500 nan finansman
federal pou re-fome 270 travaye Orion Bus ki te afekte nan denye konpresyon yo. Gouvené a te mande
Depatman Travay (DOL) Eta a pou asosye avek Komisyon Envestisman nan Mendév Konte Herkimer,
Madison ak Oneida pou administre lajan an epi pou devlope pwogram fomasyon yo. Depi yo jwenn
fomasyon an, toulede ajans yo ap ede konekte travaye yo avek nouvo djob nan nouvo domen ki gen
posiblite pou devlope.

Gouvene Cuomo di konsa, “Finansman sa a pral ede gason ak fanm k ap travay di nan Orion Bus pou
jwenn zouti yo bezwen pou re-antre sou mache travay la. L ap konekte yo tou avek patwon lokal ki nan
Mohawk Valley k ap cheche anboche travaye.”

Nan dat 25 avril 2012, Daimler Buses North America (Orion Bus) te anonse ta gen konpresyon nan izin
Oriskany yo ant mwa septanm 2012 ak mwa mas 2013. Imedyatman apre anons fémti izin nan, Eta a te
mobilize Ekip Re-Anbochaj Rapid li pou bay travay anko epi pou re-fome sévis yo pou travaye yo.

Anons jodi a ap kontinye angajman nan Eta New York pou ede travaye Orion yo jwenn fomasyon jeneral
ak pratik nan metye ki gen demann yo.

Manm Komisyon Depatman Travay Eta New York, Peter M. Rivera, di konsa, “Lé yo di ou pral pedi djob
ou, ou komanse ap poze kesyon sou fason ou pral fe bagay debaz tankou bay fanmi ou manje. Li pa ta
posib pou fé moun sa yo tounen nan aktivite yo san éd anplwaye nou yo nan domén nan ak patneé lokal
nou yo.”

Y ap kontakte tout travaye yo te konprese pou antre yo nan pwogram fomasyon ki disponib yo. Eta a ap
ofri pwogram fomasyon pou resevwa sétifika ak diplom nan manifakti avanse, teknoloji anviwonman,
swen sante, teknoloji enfomasyon, ak 10t metye yo mande sou mache a. Pandan ak apre fomasyon yo,
toulede ajans yo ap travay avek patwon lokal ak patwon eta a pou ede mete travayé yo nan nouvo djob.

Egzekitif Konte Oneida, Anthony J. Picente, Jr. di konsa, “Travaye ki nan Orion gen ladan ke pi bon
travayé nan Konte Oneida, ki gen yon bon kalite nivo etik travay ak kokennchenn nivo eksperyans.
Finansman sa a ap pémet travaye yo ajoute nouvo ladres ak mete sou ladrés yo genyen deja yon fason
pou yo kapab jwenn opotinite nan gwoup manifakti presizyon ki se yon gwo pati nan ekonomi Konte
Oneida ak lot sekté ki montre kwasans. Mwen vle di Eta a mesi pou sip0 li nan efd nou yo. Travay pou
ede travaye Orion yo se yon efo patenarya ki komanse. Nan yon moman kote préske pa gen resous,
mwen apresye envestisman Eta a nan moun Konte Oneida.”

Direkte Egzekitif Komisyon Envestisman nan Travaye, Alice J. Savino, di konsa, “Finansman sa a ap ajoute
yon aspe enpotan nan efd nou pou satisfé bezwen travaye Orion yo. Nou konnen anpil travaye Orion t
ap travay depi lontan epi ki gen ladrés ak devouman san parey. Finansman nou resevwa a ap pemét yo
jwenn fomasyon akoutem ki kapab ede ou fé tranzisyon nan nouvo karye. Mwen vle di Gouvene Cuomo
ak Depatman Travay Eta New York mesi pou sipo yo nan efd nou yo. Nan jou k ap vini yo, n ap an kontak
avek travaye ki afekte yo yon pou yo kapab konprann fason pou pran avantaj opotinite sa a ki parét nan
moman tranzisyon tré difisil sa a.”

Se DOL ki bay finansman federal sa a pou zon lokal yo, epi yo ka mande nan lajan sa a pou abode femti
izin nan oswa pou anpil konpresyon ki depase resous ki disponib nan moman an. Ou kapab jwenn plis
enfomasyon sou finansman sa a ak sou efo Ekip Re-Anbochaj Repons Rapid nan rejyon Mohawk Valley
sou Enténet nan sitwéb www.labor.ny.gov, oswa rele (315) 793-2716.

